
ЗАТОНУТЫ ЗВОН*

Нямецкая казачная драма

Пераклад Натальлі Арсеньневай

АСОБЫ

Г а й н р ы х — 30-гадовы лівец званоў.
М а г д а — ягоная жонка.
І х н ы я  д з е ц і.
П а с т а р.
Н а с т а ў н і к.
Ц ы р у л ь н і к.
С т а р а я  В і ц і х а.
Р а ў т э н д э л я й н — стварэньне ізь сьвету эльфаў.
В а д з я н і к.
Л я с у н.
Р у с а л к і.
І н ш ы я  д р о б н ы я  м і т ы ч н ы я  і с т о т ы.

Падзеі драмы адбываюцца ў горах і ў сяльцы ля іх падножжа.

ПЕРШЫ АКТ

Горная сенажаць. Навокал хвоі. Налева ў глыбіні — напаўсхаваная
пад навіслай скалой, маленькая хатка. Сьпераду направа, недалёка ад

узьлесься — старая каменная студня, на беразе якое сядзіць  Р а ў т э н д
э л я й н. Раўтэндэляйн — напаўдзіця, напаўжанчына — стварэньне ізь

сьвету эльфаў. Яна чэша свае густыя чырвона-залатыя валасы,
адганяючы пчалу, што настырліва над ёю кружыць.

* Друкуецца паводле: Конадні. 1954. № 1.

Пайшла бабуля мох, гальлё зьбіраць у хвойнік...
Страшэнна нудна мне... Скажы мне штось.
Пацеш мяне, стары! За гэта я табе
Апоўначы ўкраду з куроснаў певуна.
Ці чуеш, Вадзянік? — А чорнага, як ноч!
Кіпіць, бурліць на дне... Бруяцца, усплываюць
Сярэбраныя бурбалкі ўгару.
Дзед выйдзе й разаб’е гладзь студні — маё люстра,
Куды я так люблю глядзецца разам з сонцам!
(Жартуючы із сваім адлюстроўкам).
Гэй, добры дзень, русалачка з глыбінь!
Хто ты, скажы? — Хто? Як? — Раўтэндэляйн?
Ты хочаш быць найпрыгажэйшай? Глянь
Якая! О... Ды я ж — Раўтэндэляйн!
Гаворыш ты, што не? Паказаваеш пальцам
На парасткі грудзей сваіх? Глядзі!
Ці ж не прыгожая, як Фрэя, я? Ці ж пыл
Маіх бліскучых кос ня з сонечнай імглы?
Мігцяць яны, зігцяць, як золата, як медзь,
Як полымя, гараць у чорным люстры студні.
Паказаваеш мне, што зьзяюць і твае?
Расьцягаваеш іх, як залатыя сеці
На рыбкі ў глыбіні? — Лаві ж, дурніца,
Каменьчыка у іх, лаві — загіне ўраз
I хараство тваё, і ты... Я ж тутка застануся!
Дзядок, хадзі! Ўдваёх хутчэй правесьці час!
Ідзе... (Вадзянік да паловы паказваецца із студні).
Ха, ха, ха, ха! Ты непрыгожы, не!
Хоць клічу я цябе — у дрыжыкі мяне
Кідае кажны раз, як стрэнуся з табою!

В а д з я н і к (багавіньне ў валасох, увесь мокры, порскае, як
морж, моргае вачыма, пакуль не прывыкне да дзённага
сьвятла)
Брэкэкэкэкс!

Р а ў т э н д э л я й н (перадражняе)
Брэкэкэкэкэкс! Але!
Вясною пахне, што ж дзіўнога, тут усе
Ўжо знаюць гэта, нат найменшы зь лесунят.
I мушкі, й камары, і яшчаркі, й жукі,
I рыбкі у вадзе, і выдры, й чарвякі,
I вецер веснавы, і краскі, й зёлкі, й лес —

Р а ў т э н д э л я й н
Гэй, залатая пчолка, скуль ты?
Прыйшла ты мёд зьбіраць? Пахучы воск ляпіць?
Праменьчык сонейка! Не, не чапай мяне!
Ляці, не дакучай... Я косы рашчасаць
Сьпяшуся залатым бабулі грабянцом.
Як вернецца яна — мяне журыці будзе.
Ну, ну, ляці, ляці! Чаго шукаеш тут?
Хіба шыпшына я? А вусны мае — краскі?
Лепш, золатка, ляці ты ў бор, за наш ручай.
Там мята і чабор растуць, фіялкі, сон...
Прыйльгні да сэрца іх і пі, пакуль уп’ешся!
Папраўдзе, ну, ляці ж, ляці сабе дамоў!
Ты ж ведаеш — цябе бабуля штось ня любіць,
Яна цябе, мая мядзяначка, кляне,
Бо ў цэрквы яры воск даеш ты на ахвяры...
Ці зразумела ты, што я кажу? Зьбірайся ж!
Гэй, дзядзька комін з бабчынай страхі!
Дзьмухні сюды, дзьмухні дымком сваім сівым
I адгані пчалу! Гані ж яе, зьвівайся,
Вось так! Яшчэ, яшчэ! Плыві, плыві, ўвіхайся!
Кыш! (Пчала адлятае). Ну, пайшла!
(Чэша валасы колькі часу спакойна, пасьля нахінаецца над

студняй — крычыць углыб.)
Гэй, дзедка Вадзянік!
Ня чуе... Запяю лепш песьню я сваю.

Ня знаю я, адкуль прыйшла,
Ані куды іду.
Ці птушка мо лясная я,
Ці, можа, дух?
Пра краску баравую,
Што водарам чаруе,
Ці ж скажа хто таксама —
Адкуль яна між намі?
Але парой сум сэрца паліць,
Чакаю бацьку, маці з даляў.
Ды іх няма...
Тужыць дарма,
Прыгожая русалачка затое я сама!

(Ізноў крычыць у студню.)
Гэй, Вадзянік стары! Хадзі сюды!

Глянь, што за я! Дык ці ж мне быць тваёй?!
Кыш, уцякай, ты мне пахнеш казой...
Тупай, скачы к лесунісе дамоў.
Родзіць яна дзень у дзень дзіцянё,
Трое — ў нядзельку, дык колькі ўсяго?
— Дзевяць карэлых, брыдкіх лесункоў!
Ха-ха-ха... (Ізь сьмехам уцякае ў хату.)

В а д з я н і к
Брэкэкэкэкэкс! Ну й дзяўчына — агонь!

Л я с у н (які кінуўся быў за дзяўчынай, але прыпыніўся)
Рукі сьвярбяць, каб яе прыпыніць!
(Вымае люльку й закурвае, запаліўшы запалку аб капыт.)

В а д з я н і к
Ну, як у хаце йдзець?

Л я с у н
Так-сяк, стары, так-сяк!
У лагчыне у вас цяплынь, вясною пахне,
А ў нас там, у гары, — ірвець, гудзець віхор,
Абрыўкі хмар сівых бадзяюцца між скал,
Льюць за каўнер ваду, хай іх маланка спаліць,
Як з губкі мокрае... Эх, сьвінства дый усё!

В а д з я н і к
Мо чуў навінку дзе?

Л я с у н
Навінку? Ўчора я —
Ўжо шчаўя ўсмак пад’еў...
Цяпер на ранку ізноў
Далоў я зыйшоў,
Проста ўзяўшы кірунак
Аж у даліну, ў лясок...
Скалы там ломяць, капаюць пясок —
Чысты рабунак!
Мне так нічога ня гадка, як «іх»
Праца пры цэрквах, капліцах «сьвятых»!
Проста ня зношу званоў я праклятых!

В а д з я н і к
Звычаю — хлеб з кменам пекці па хатах!

Як можаш ты ня знаць?
В а д з я н і к
Брэкэкэкэкэкс!

Р а ў т э н д э л я й н
Ну, і чаго ж ты варт, калі праспаў вясну?

В а д з я н і к
Брэкэкэкэкс! Схавай свой доўгі нос! Але!
Ці зразумела? У... вавёрка, сойка ты!
Шалупка ад яйка, шчанё сьляпое, жабка,
Бяскрылы ты матыль, вядома, так,
Кажу я, кворакс, квак, квак, квак!

Р а ў т э н д э л я й н
Хоча пан-дзядзька пазлаваць, —
Буду тым часам танцаваць!
Сябраў вясёлых дось у мяне,
Кажны да рэзвай красуні ільгне!

Л я с у н (за сцэнай — ускрыквае)
Го-го-го-го!
Э-эх! Ух, эй я! Кажны ільгне!

Р а ў т э н д э л я й н
Гэй, лесунок, хадзі скакаць!

Л я с у н
Як не патраплю скакаць я па-твойму,
Буду скакаць, як алені на пойме.
Не даспадобы — ў сакрэце штось маю,
Пойдзем вось толькі ў хмызьзё, што пад гаем.
Ёсьць там вярбіна, старая, як сьвет,
Што петушынага крыку ня чула
Шчэ у жыцьці, — ані хваляў тых гулу...
Зрэжу жалейку табе пад вярбою,
Ўсе пад яе мне заскачуць...

Р а ў т э н д э л я й н
З табою?

Гэй, казадой, а ну, прэч капыты!
Скоч па дрыгвянку сваю ў балаты!

Як крыкнуў я: «Праўда?» Як гойкнуў я: «Го-го!»
Аж той матылёк мой прыгнуўся, ня рады,
А я у казінае рынуўся стада,
Эх, там малачка насмактаўся густога!
Тры вымі мо выпіў, ня буду маніць,
Даярка ня выцісьне ўжо ані-ні.
Крыху адсапнуўшы, па скалах рудых
Узьлез я на грань і цікую з гары,
Як цягнуць цяжар чалавечкі... няхай,
Узяў я сыпнуў ламачча на шлях!
Васьмёра канягаў з апошняе сілы
Мядзянага зьвера цягнулі па схілах.
Напружыўшы сілы, прыгнуўшы калені,
За коньмі ўтроп людзі паўзьлі праз каменьне,
Зацеміў я добра, што цяжкія колы
У жвір уразаліся аж да паловы.
Ну, я й дапамог — на лясунскі манер,
Якраз над абрывам мядзяны быў зьвер —
Стаеньнікам, вер...
За кола я — хоп! Тут шпрыхі — трэсь!
Падаўся, здрогнуў звон ўвесь.
Яшчэ штуршок, яшчэ разок —
Ляці ў прадоньне старчма, браток!
Гэй, гэй, як уніз
Ён ляцеў і званіў,
Зялезнаю куляй імкнуўся з гары,
Каменьне і скалы разносячы ўдрыз.
Як вар, закіпела вада ў даліне,
Прымаючы звон мой... Хай сьпіць там на дне...

У часе лесуновага апавяданьня пачало сутунець. Пад канец колькі
разоў пачуўся ў лесе слабы крык аб дапамозе. Цяпер зьявіўся й сам
Г а й н р ы х, хворы, стомлены, цягнучыся да будовы. Лясун адразу

зьнікае ў лесе, Вадзянік — у студні.

Г а й н р ы х (з блядым, пакутлівым тварам)
Людцы мае вы! Чуеце? Зблудзіў я...
О, адчынеце мне. Пабіўся я увесь!
Ратуйце, людзі. Сілаў... больш... ня маю... людзі...

Гайнрых млее, падаючы ў траву недалёка ад дзьвярэй хаты.
Чырвоныя хмары плывуць праз горы. Сонца заходзіць. Вее лёгкі ночны

Л я с у н
Толькі ж дарэмна тут енчыць, ох, ах!
Зубы трэ сьцяць... Угару іхны гмах
Борзда расьце, каб прапаў ён, —
Зь вежамі вузкімі, шпілем званіц,
З крыжамі ў вышыні.
Каб ды ня спрыт мой, той звон
Роў бы даўно ўжо, як зьвер,
Зь вежы высокай, павер,
Роў бы й нам сэрцы ірваў.
Ну, а цяпер — супачыў ён на дне.
Пеўнем бажуся, чын — варты мяне!
Раз я стаю у траве густой
Пад горнай сівою сасной,
Ў губе былінку дзяржу, ад злосьці, ну, сам ня свой,
На цэркву ўнізе гляджу —
Жудзь!
Аж бачу — паўзець праз сухое гальлё
Чырвоны, як кроў, матылёк.
Нясьмела ён пнецца то ўгору, то ўніз,
Ну, быццам тут краскі, ня скалы і пні.
Я клікнуў яго... Матылёк мне узьлез
Тады на руку...
Пазнаў я адразу ў ім сябра зь ляску.
Ну ён і сыпнуў!
Што недзе ля ставу
Ўжо плодзяцца жабы,
Што краскі пчол вабяць,
Ну й нёс мне ману!
Пасьля — ўзяў пусьціў сьлязіну...
Яго я усьцешваў як мог,
І зноў ён у байкі улёг.
«Пад крыкі і грук, напалову зь бядой, —
Гаворыць, — штось цягнуць людцы сюдой,
Зялезную бойку на масла, ці што,
Ці знае хто?
Ну й гадка, ну й страшна яна выглядае,
Хто гляне — у лесе ўсіх жах абымае.
А хочуць людцы гэта нешта — ці чуў ты? —
Высока у цэркве падвесіць і спутаць,
I кіем зялезным біць дзіва штодзённа;
Нас енкам ягоным даводзіць да скону».

Рахманы...
Скоч, вазьмі, па жмут якога сена,

Трэ падаслаць яму...

Р а ў т э н д э л я й н
У хаце?

В і ц і х а
Вось яшчэ!

Дось будзе й на дварэ,
Ня пан які... Дык борзда! (Ідзець у хату.)

Раўтэндэляйн зьяўляецца за часіну зь вязкай сена ў руках, яна
нахінаецца над Гайнрыхам, які якраз адчыняе вочы.

Г а й н р ы х
Дзе гэта я? Дзяўчынка, раскажы.

Р а ў т э н д э л я й н
Дзе? Ў горах ты.

Г а й н р ы х
Але, у горах? Толькі — як трапіў я сюды?

Р а ў т э н д э л я й н
Ну, гэтага табе, чужына, не скажу я.
Ня ведаю... Нашто ж аб гэтым думаць?

Дось.
Тут сена, мох, бяры, кладзіся й спачывай,
Бо адпачынку ты канечна патрабуеш.

Г а й н р ы х
Так, трэба адпачыць... Ой, праўду кажаш ты.
Ды дзе ж, калі спачну? Далёка мой спакой...
(Неспакойна.)
Хачу, я мушу знаць, што сталася зы мной.

Р а ў т э н д э л я й н
Каб знала ж гэта я...

Г а й н р ы х
Я думаю, што мне...

вецер. Старая  В і ц і х а, з кошам за плячыма, выходзіць зь лесу. Валасы
ў яе сівыя, нічым не пакрытыя, ейны твар больш падобны да

мужчынскага, чымся да жаноцкага. Барада зарасла сівым пухам.

В і ц і х а
Рутандля, памажы ж кашолку скінуць!
Крыху перадала я хіба... Ну, хадзі ж!
Ох, замарылася... Ды дзе ж дзяўчына тая?
(Да кажана, які пралятае міма.)
Гэй, кажанок, ляці ж, ляці сюды.
Пасьпееш паляваць, вось бабцы прыслужыся:
Пастукай у вакно з разгону ты крылом,
Мо дзеўка і пачуе, ды скажы ёй,
Каб зараз жа сюды ляцела да мяне...
Ой, быць сягоньня буры-навальніцы!
(Пагражае небу, якое ўспыхвае блядымі маланкамі.)
Гэй, ня так дужа! Ну, ты ў мяне глядзі...
Цішэй, Пярун, цішэй, чаго трасеш сваёю
Чырвонай барадой у вочы. Гэй,

гальлё!
(Да вавёркі, якая скача празь сьцежку.)
Вавёрачка, табе я жменю дам гарэшкаў
Буковых, — скоч дамоў, ты ж лёгенькая, сьпешка,
I борзьдзенька пакліч сюды маю дзяўчыну,
Скажы: няхай ідзець баржджэй... Мне збрыдла
(трапляе нагой на Гайнрыха)
                                             стыгнуць.
А гэта хто яшчэ? Хто тут разьлёгся? Гэй,
Што робіш тут? Знайшоў якраз дзе расьцягнуцца?
Ўстань, хлопча! Не, маўчыць, ня чуе нават... Што,
Як ён памёр? О-ёй, Рутандля, вось бяда!
Шчэ не стае, каб надышлі сюды зьнячэўку
Цяпер бурмістар і каханы наш сьвятар.
Цкуюць і так яны мяне, маўляў сабаку,
Вясёла ім было б, калі б мяне яны
Зь нябожчыкам знайшлі... Пайшла б хацінка з дымам,
Як смольны корч! Гэй, ты!

Ўставай! Ня чуе... не...
(Раўтэндэляйн выходзіць з хаты і зь немым пытаньнем

глядзіць на бабку.)
Ну, вось нарэшце й ты! Зірні ж, якога госьця
Нам лёс ласкавы даў... А што за ён? Ціхі,

Р а ў т э н д э л я й н
Няхай, пабуду я з табою.

Г а й н р ы х (у гарачцы, молячы)
Дзіця, ня йдзі, пабудзь,
Дзіця, не адыходзь!
Ня ведаеш ты йшчэ, кім для мяне ты сяньня.
О, не будзі,

хадзі, скажу табе я штось.
Я — ўніз зьляцеў...

Ды не, лепш ты, лепш ты
кажы.

Нябёсны голас твой мяне спакоем поіць,
Я слухаю, я п’ю...

Чаму ж ты змоўкла зноў?
Чаму ты не пяеш?

Эх, глыбака удол
Зваліўся я, кажу, і сам ня знаю — як?
Мо пасьлізнуўся я на сьцежцы камяністай,
Мо хтось папхнуў мяне, ня хочучы, ў прадоньне?
Адно — зваліўся я...

Каменьне й пыл густы
ў дол рынулі за мной.

Ўхапіў за вішню я.
Ты ведаеш, расла
Дзікая вішня там... між шэрых скалаў.
Камельчык стройны я ўхапіў, ды трэснуў ён
I я, засыпаны пялёсткамі, як пенай
Ружовай, лёгкаю — у продань рынуў,
I там памёр... і я... цяпер нябожчык.
Скажы, што так... і што... мяне ня збудзяць больш.

Р а ў т э н д э л я й н (няпэўна)
Не... ты — жывеш...

Г а й н р ы х
Але... але... ня ведаў я,
Што сьмерць — жыцьцё, жыцьцё ж, як ні круціся, — сьмерць.
(З тугою.)
Зьляцеў я... жыў, зьляцеў далоў, і звон зьляцеў.
Абое, я і ён... ці я раней, ці ён?
Ці мо наадварот? Ці ж хто пазнае праўду?

Я думаю... І сном ізноў мне ўсё здаецца...
Але: я сьню й цяпер.

Р а ў т э н д э л я й н
Напіся малака.
Бач, ты слабы зусім, напіся — знойдзеш сілы...

Г а й н р ы х (із смагай)
Так, піць... Я піць хачу...
Давай, што маеш ты.
(П’ець із збанка, які яна яму падтрымлівае.)

Р а ў т э н д э л я й н
Здаецца мне, што ты у горах тут чужы,
Ты пэўна з тых людзей, што жыць унізе звыклі.
Нядаўна ў нас тут быў адзін...

таксама ён
Зблудзіў між скал дзікіх, ідучы за казою,
I суступіўся... й сьмерць знайшоў сярод хваін.
Але здаецца мне — ён быў зусім інакшы...
Так, нейкі іншы ты...

Г а й н р ы х (з экстазам)
О, гавары яшчэ!
Пітво мне моц дало, йшчэ болей моцы — словы.
(Ізноў ападае, апанаваны думкамі.)
Інакшы чалавек — шмат лепшы чалавек!
I гэтакія мруць. Кажы ж яшчэ, дзіця!

Р а ў т э н д э л я й н
Што з гутаркі мае... Пайду я лепш вадзіцы
З крыніцы прынясу сьцюдзёнае абмыцца,
Абцерці пот і кроў...

Г а й н р ы х (з просьбай у голасе)
О не, ня йдзі, ня йдзі!
(Бярэць Раўтэндэляйн за руку, і яна затрымліваецца ў

няпэўнасьці.)
Глянь проста ў вочы мне... Загадкаю — твой зрок,
Адбіты ў ім наш сьвет адноўлены, ціхі,
У ім і горы, й сінь нябёс, і хмараў стаі...
Такім салодкім ён здаецца зноў... Пабудзь!
Пабудзь, дзіця...

I языка, й вачэй...
пайшла... а ты пры мне...

Ты — казка! Казка... пацалуй мяне! (Млее.)

Р а ў т э н д э л я й н
Гаворыш дзіўна ты... цябе — не зразумець!
(Борзда, хочучы адысьці.)

Ляжы ж і сьні тут...

Г а й н р ы х
Казка... пацалуй мяне!

Р а ў т э н д э л я й н (прыглядаецца да яго... Цямнее...
Раптам яна ўскрыквае із жахам і тугой.)
Бабуля!

В і ц і х а (з хаты)
Дзеўка?

Р а ў т э н д э л я й н
Ой, хадзі сюды!

В і ц і х а
Хадзі лепш ты сюды.

Трэ падпаліць у печы.

Р а ў т э н д э л я й н
Бабуля!

В і ц і х а (з хаты)
Што яшчэ? До, слухай і хадзі!

Р а ў т э н д э л я й н
Бабуля! Памажы... яму, ён — памірае!

В і ц і х а (зьяўляецца на парозе хаціны, у ваднэй руцэ ў яе
збанок малака, другою яна вабіць кошку)
Кіс, кіска...

Ну, такі ўжо іхны людзкі лёс!
Сканаць ізь іх мусяе кажны гэтак,
Дык хай канае... Ты — нат не чапай, ня йдзі.
Кіс, кісанька, хадзі... На, малачка напіся...

Калі ж пазнае — мне ўсё роўна будзе й так:
Тады я быў жывы... цяпер... я ўжо нябожчык.
(Мякка.)
Будзь... Вось рука... глядзі... як малако яна —
Мая рука, ды ў ёй ня кроў, а волаў... Навет
Не падыму яе... Але плывець агонь
Па жылах, калі ты ледзь-ледзь яе даткнешся...
Ня йдзі, дзіця... Рука — мая бяз сказы... ты ж
Сама — сьвятая...

Я — цябе сустрэў калісь,
Я мроіў аб табе... я голас твой стараўся
У золата званоў уліць, каб звонам ясным
Вітаці сонца ўсход... але ня мог, ня мог!
Крывавымі сьлязьмі я плакаў...

Р а ў т э н д э л я й н
Як так? Плакаў?

Г а й н р ы х (спрабуючы ўзьняцца)
Прыпадымі мяне,

о любка ты мая!
Схініся да мяне, пяшчотнымі рукамі
Ад шэрае зямлі на момант адарві!
Як з крыжа зьняты я... Папесьць мяне — ты ўмееш
Чароўна песьціць... Я пазнаў, як песьціш ты...
Хадзі, з майго чала зьнімі вянок цярнёвы —
Ён колецца... Ну вось… Вянца я не хачу —
Хачу каханьня я!
(Ён ізноў падае, змучаны.)

Так, дзякую табе!
(Мякка й зьбянтэжана.)
Чароўна тут... Інакш, чым там, але прыгожа...
Зялёнае гальлё хваінаў нада мною
Зьвініць... Глядзі, яны ківаюць галавою
Так ветла нам... Усё бы ў казцы тут,

і казкай
Лес дыхае ціхой... Яна плыве з гушчараў,
Шасьціць сьцябламі зёл і капае з гальля.
Я бачу праз імглу... Яна ідзе, плыве,
Збліжаецца да нас, выцягавае рукі
I пальцам белым цэліцца ў мяне!
Вось... Вось яна даткнулася вушэй,

З твайго крыку мы паглухлі.
Любіш шкодзіць, барадаты,
Ці вандроўнікаў падводзіць —
У дрыгву заводзіць, злодзей,
Дзе на купінах нябогі
Ломяць рукі, ломяць ногі.

Л я с у н
Бабулька! Пільнуй лепш уласных!
Вітай бяжы госьцікаў ясных,
Хто гэта пляцецца наконцы?
Цырульнік зь мядніцай, як сонца.
Хто гэта наперадзе пнецца?
Настаўнік з рукою на сэрцы,
А поп наш сьвяты паміж імі,
Ці ж гэткіх з пашанай ня прымеш?

Р э х а (бліжэй, чым раней)
Гайнрых!

Л я с у н (як вышэй)
Ратуйце!

В і ц і х а
Каб трасца вас трэсла!
Ну і гасьцей сюды немач прынесла!
Сядуць на карак! (Пагражае Лесуну кулаком.)
Чакай жа ты, зводнік!
Будзеш мне каяцца! Гіль я сягоньня
Ўночы нашлю на цябе! Ой, пазнаеш,
Пыскі авад да крыві пакусае,
Скуру патне на табе, быццам сітца,
Будзеш ты, гад, уцякаць і прасіцца!

Л я с у н (із злой радасьцяй)
Ідуць, бабуля!

В і ц і х а
Хай, што мне да таго?
(Да Раўтэндэляйн, што ўсё ня можа адарваць вачэй ад

Гайнрыха.)

Ды дзе ж ён, наш каток?
Гуля, гуля, хлопцы-лесункі!
Вось вячэра вам салодкая ў збаночку,
Гуля, гуль, лясныя вы жанкі,
Хлеба сьвежага вазьмеце па кусочку...
Маеце што грызьці і хляптаць,
Толькі ж не круціцца, не лятаць!

Каля дзесяцёх маленькіх сьмешных чалавечкаў борзда выбягаюць
зь лесу й кідаюцца да збанка.

Гэй, ты!
Узьлез чаго сюды?
Табе — кусочак,
Табе — глыточак,
Есьці ўсе хочуць!
Што тут за піскі? Ну, цішай!
Што таўчыцёся, як мышы?
Гэтак ня можна,
Кожны
Сыт будзе, годзе ж,
Ой ты, народзе!
Толькі б сварыцца ды біцца!
Кыш мне у бор, да крыніцы!

Лясныя чалавечкі ўцякаюць у лес. Узыходзіць месяц. На скале над
хатай зьяўляецца Лясун. Злажыўшы рукі трубой і прыклаўшы іх да

вуснаў, ён крычыць, насьлядуючы рэха.

Л я с у н
Гэй, гэй, ратуйце!

В і ц і х а
Што там?

Р э х а (здалёк з глыбіні лесу)
Гайнрых, Гайнрых!

Л я с у н (як вышэй)
Ратуйце! Го-го!

В і ц і х а (трасець кулаком)
Кінь нарэшце свае штукі,

Р а ў т э н д э л я й н (застаецца адна, прыслухоўваецца.
Ізноў чуваць крыкі: «Гайнрых, Гайнрых». Тады дзяўчына ломіць
акрытую цьветам галіну й рысуе ёю навокал Гайнрыха кола
на зямлі, прыгаворваючы):
Не цікуй ты, ноч, за мною.
Я расьцьвілай галіною
Кола дзіўнае кладу.
Хай усе сюды ідуць.
Не пабачыць ім яго!
Мой ён  — ім ня ўзяць майго!
Не пяройдзе кола век
Ані зьвер, ні чалавек,
Ні жанчына, ні дзіця,
Ні русалка, — толькі я! (Хаваецца ў цень.)

Адзадзя зь лесу выходзяць  П а с т а р,  Ц ы р у л ь н і к
 і  Н а с т а ў н і к.

П а с т а р
Агонь відаць!

Н а с т а ў н і к
Але!

П а с т а р
Дзе ж гэта мы?

Ц ы р у л ь н і к
А знае

аб гэтым хіба Бог.
Ізноў гукае хтось:

«Сюды, ратуйце»...

П а с т а р
Ну, зусім як майстраў голас!

Н а с т а ў н і к
Ня чуў нічога я...

Ц ы р у л ь н і к
Я чуў і вам скажу... той голас плыў з гары.

Дамоў
хадзі баржджэй, гасі агонь ды спаць кладзіся!

Р а ў т э н д э л я й н (панура, наравіста)
Я не хачу!

В і ц і х а
Чаму?

Р а ў т э н д э л я й н
Ну, не хачу, і ўсё!

В і ц і х а
Чаму?

Р а ў т э н д э л я й н
Яны яго забраць з сабой захочуць.

В і ц і х а
Ну што ж, няхай бяруць...

Р а ў т э н д э л я й н
Я ім яго ня дам!

В і ц і х а
Ну, дзеўка, дзеўка, до... Хадзем, дапраўды, спаць.
Хай ён ляжыць сабе пад горамі, пад небам,
Хай робяць зь ім яны што хочуць...

Так ці так,
Памерці трэ яму цяперака ці потым.
Нат лепш, калі б цяпер... Прынамся супакой
Аднойдзе.

Глянь, як ён хрыпіць, відаць, што сэрца
Бяздольнаму баліць...

Г а й н р ы х (трызьніць)
Адходзіць сонца!

В і ц і х а
Што ж, яго ніхто ня зловіць.
Хадзем, хай ён ляжыць...
Так будзе, дзеткі, лепш! (Ідзець у хату.)

I скончылася так жахліва... Неба, неба!
Ці ж мог падумаць хто? А гэты звон чароўны,
Чаканы так даўно, найлепшы майстраў твор!
Так, цёмны Божы шлях для нас, малых і грэшных,
Але і мудры ён...

Ц ы р у л ь н і к
Што, дзе запраўды мы?
Пытаецеся вы, куды нас, войча, лёс
Занёс? Дык вось, я вам ад сэрца, шчыра раю:
Далей, далей, баржджэй ісьці адгэтуль — буду
Ў мурашніку лепш спаць я голы ноч ці дзьве,
Чым тут даўжэй сядзець, бо мы, хай крые Бог,
Зайшлі ў найгоршы кут — нячысты «срэбны лог».
Ня больш як крокаў сто — праклятай ведзьмы хата,
Тут Віціха жывець! Хадзем! Баржджэй, далей!

П а с т а р
Зьнясілеў я зусім...

Н а с т а ў н і к
Хадзем, прашу, хадзем жа!
Што ведзьмаў процьма тут —

Бяда зусім ня ў тым,
Не, ведзьмы — гэта міт, баяцца іх ня варта.
Але пракляты кут — прыпынішча зладзюг,
Разбойнікаў нара, бандыцкіх сходаў месца!
Тут могуць пакалоць нас, быццам парсюкоў,
Зарэзаць без нажоў! Каб той Пятрусь, што з жахам
Спазнацца так жадаў, тут быў — дык меў бы досьць!

Ц ы р у л ь н і к
Што ведаеце вы, спадар настаўнік, колькі
Два разы будзе два — я веру, але тут
Зусім другая рэч, і шчыра вам жадаю
Ніколі не пазнаць ні ведзьмароў, ні чар!
Як жаба у нары, расьселася тут Ведзьма,
Што можа урачы, наслаць хваробу, пошасьць
На вас, на статак ваш, на коні, на пчалу...
Мест малака — вам кроў пачнуць даваць каровы,
Спануюць рабакі авечак, здохне конь,
Благія скулы, мыт падуць на дзетак вашых,

Н а с т а ў н і к
Магло б так быць, калі б
Уніз зьляцела неба.
Як валіцца хто з нас, куды ляціць ён, га?
З гары удол, а не ўгару з прадоньня,
I майстра наш ляжыць, каб вам тут не зманіць,
Дзесь шмат ніжэй за нас,

а не высока дзесьці!

Ц ы р у л ь н і к
Цьфу! Ну й трашчыць!

Няўжо ня чулі й крыкаў вы?
Бажуся, што калі ня майстра гэта там,
Я бараду згалю Люцыпару самому!
Інакш ня быў бы я цырульнікам, браткі!
Ізноў... ізноў...

Н а с т а ў н і к
Але, дзе ж бы, нарэшце?

П а с т а р
Ды дзе?
Скажэце, спадары, я ж мушу гэта знаць!
Мой твар аж да крыві пабіты,

Ледзьве, ледзьве
Я ногі ўжо цягну, так косьці ўсе баляць!
Ня йду вышэй я, не...

Крык — «Ратуйце»!

П а с т а р
Зноў, ці чулі?

Ц ы р у л ь н і к
I блізка каля нас, мо крокаў сем у бок.

П а с т а р (сядае стомлены)
Як паламаны я. Не, сябры дарагія,
Далей я не пайду, прашу іменьнем Божым
Вас не цягнуць мяне. Адразу зьбеце лепш
На горкі яблык, — больш ні кроку не зраблю я!
Ну не магу, і ўсё!

Такое ж сьвята, Божа!

Ц ы р у л ь н і к
Ай!

Н а с т а ў н і к
Ай! Ай!

Р а ў т э н д э л я й н (зыскоквае з галіны дрэва і, мільгануўшы
ім перад вачыма, гіне ў цемры з дэманічным сьмехам)
Ха-ха-ха-ха-ха-ха...

Паўза.

Н а с т а ў н і к (зьдзіўлена)
Што гэта тут было?

Ц ы р у л ь н і к
Хто гэта быў?..

П а с т а р
Чуў сьмех я.

Н а с т а ў н і к
З вачэй маіх снапом сыпнулі іскры,
Як быццам дзірку хто у чэрапе прабіў
З гарэх увелькі...

П а с т а р
Ну, а сьмех, ці чулі вы?

Ц ы р у л ь н і к
Я рогат чуў ды йшчэ і скрыгат быццам нейкі...

П а с т а р
Сьмяялася яно... Зыскочыла з сасны,
Што ў месячнай імгле разгортавала гальлё...
З тэй, дзе цяпер, як сьцень, пранеслася сава!

Ц ы р у л ь н і к
Дык верыце цяпер, што ведзьмы злыя — гэта
Ня жарт і што ядуць яны ня хлеб адзін?..
Ад страху у мяне аж дрыжыкі пайшлі
Па скуры... А у вас? Ну і благая немач!

А мо і горш, калі ахвота прыйдзе ёй...

Н а с т а ў н і к
Э, трызьніце, спадар. Вам ноч мазгі зьмяшала,
Дык ведзьмы ў галаве! Ці верыце, ці не,
Яго я бачыў гэта собскімі вачыма.

П а с т а р
Каго?

Н а с т а ў н і к
Каго? Таго, што мы шукаем, — майстру.

Ц ы р у л ь н і к
Вас ведзьма, знаць, зьвяла!

П а с т а р
Так, дух нячысты дужы!

Н а с т а ў н і к
Ня ведзьма і ня дух,

два разы два — ня пяць,
Але чатыры, так, і ведзьмароў няма.
А там ляжыць ня дух, а майстра-літнік Гайнрых,
Клянуся ў гэтым вам сьвятым збаўленьнем я!
Зыходзіць хмара... Вось-вось месяц выйдзе... Там —
Ён там ляжыць.

Цяпер глядзеце што — ня праўда?!

П а с т а р
Здаецца, майстра!

Ц ы р у л ь н і к
Ён, лівец званоў, напэўна!

Усе кідаюцца туды, дзе ляжыць Гайнрых, але ня могуць пераступіць
зачараванага кола й адскокваюць назад.

П а с т а р
Ай!



Затонуты звон 153Натальля Арсеньнева152

Н а с т а ў н і к
А, зельле чортава, замкнеш ты ляпу мне?
Ўжо зважаны твой грэх і вымерана кара,
Паскуднае жыцьцё, агідныя учынкі
Твае абрыдлі ўсім! Ня сьцерпіць больш народ
Такую погань...

Так, калі ня будзеш ты
Нас слухацца, дык знай, чырвоны певень зараз
Залопае крылом на гэтай вось страсе
I чортава гняздо тваё —

ўсё пойдзе з дымам!

Ц ы р у л ь н і к (хрысьцячыся раз-пораз)
Я не баюся, не, вачэй тваіх благіх,
Пракляты кот! Чаго ня бачыла ў мяне?
Надарма ўрокі шлеш чырвонымі вачыма:
Куды ні глянеш — там я Божы крыж кладу!
Баржджэй! Рабі, што трэ! Давай яго сюды!

П а с т а р
Імем Айца, што ты ня чула навет, ведзьма,
Кажу я зноў — пакінь урокі ты свае
Шатанскія і нам, як трэба, памажы!
Ляжыць там чалавек, лівец — слуга Хрыстовы.
Якому талент даў на славу сваю Бог
Тварыць, а чары, звод, пякельных сілаў зграю
Нізрынуць загадаў, каб неба славіць лепш!

В і ц і х а (зь ліхтаром у руках пасоўваецца ў кірунку да
Гайнрыха)
До, до, хлапчына ваш, бярэце, калі трэба.
Ня ведаю аб ім нічога... Ваш ён, ваш...
Па мне — няхай жывець сабе хоць век, нябога,
Калі патрапіць... Хоць ён не пацягне доўга,
Здаецца мне, ўжо ў неба ён глядзіць.
Дык майстра, кажаш, ён? Ягонае майстроўства
Для нас ня мёд... Ну, вам прыемна слухаць енк
Званоў, што выліў ён, бо вушы даў вам лёс
Із дрэва хіба... Нам ягоны новы звон
Не даспадобы, ды й яму самому — так жа.
Хацела б ведаць я, адкуль зьляцеў хлапец,
А мо прыйшло яму самому ўдум зыскочыць?

П а с т а р (уздымаючы ўгару крыж, станоўка кіруецца да
хаты)
Хай будзе нат і так, хай сам Люцыпар нас
Чакае там, я йду, я не баюся злога!
Адгонім чары мы магутным словам Божым,
Бо толькі раз адзін у белы дзень шатан
Патрапіў зьвесьці нас, і сьпеўны звон, і майстру
Пабожнага з гары ў прадонны змрок сьпіхнуў!
Ён Божы быў слуга, і новы звон — таксама.
Ці ж д’ябал мог сьцярпець, каб літнік твор сьвяты
Завесіў угары і Госпада ім славіў?!
Хадзем памсьціць ліўца, і з намі будзе Бог!
Я стукаю...

Ц ы р у л ь н і к
Не, не...

П а с т а р
Пастукаю я ўсё ж! (Стукаецца.)

В і ц і х а
Хто там?

П а с т а р
Хрысьцяне!

В і ц і х а
Мне —

Адно — ці вы хрысьцяне,
Ці не... Чаго вам трэ?

П а с т а р
Чаго! Гэй, адчыняй!

В і ц і х а (адчыняе й выхінаецца з-за дзьвярэй, зь ліхтаром у
руцэ)
Ну што, чаго ў мяне вы тутака згубілі?

П а с т а р
Імем Айца, што ты, на жаль, не прызнаеш...

В і ц і х а
Ды ці ні казань ты манішся мне тут правіць?

Т р э ц я я  Р у с а л к а
Серабро
Месяц топіць за гарой.
Белым пылам лёг туман
Па далінах тут і там...

Д р у г а я  Р у с а л к а
Скуль прыйшла ты?

П е р ш а я  Р у с а л к а
Стуль я, дзе
Зоры зьзяюць у вадзе,
Тканы золатам струмень
У прадоньне шпарка ймкне.
Дзе пляце ноч косаў медзь,
Дзе на ўсьпененай вадзе
Іскры скачуць... Іх лавіць
Прыплыла я з-пад скалы.

Т р э ц я я  Р у с а л к а
Сёстры, час у карагод!

П е р ш а я  Р у с а л к а
Пойдзем, згас між хмар заход...

Д р у г а я  Р у с а л к а
Скуль прыйшла ты?

Т р э ц я я  Р у с а л к а
Хочаш знаць?
Узьляці над сенажаць,
Горы ўсе відаць адтуль.
Глянь, ці бачыш там ваду?
Гэта возера бяз дна,
Дзе сплыла мая вясна!
Зоры гасяць жар у ім,
Як сьляза, яно бруіць.
Спаласнула я ў вадзе
Сукні срэбныя свае.
Узьнялася й паплыла
У сівую ночы гладзь.

Насілы вашы дзе? Бярэце ж хлопца! Эх!
Вялікі майстра ваш, як малако, зьбялеў.
Устань!

Ты ж сьвятару для казаняў патрэбен,
Настаўніку — дзяток паможаш лупцаваць,
А Галібарадзе — ўзьбіваць на пену мыла!

Гайнрыха кладуць на насілы, Цырульнік, Настаўнік падымаюць іх.

П а с т а р
Агідная, бяссорамная баба,
Ідзі ж, куды вядзець
Цябе твой чортаў шлях!

В і ц і х а
Даволі, годзе, дось, казалы вашы чула.
Я ведаю й бязь іх, што ў вашай галаве
Дурной зямля — труна, а сінь нябёсаў — века
Над гэтаю труной, а зораў медзь — цьвікі...
Што сонца ў вас — адно дзіра ў прасторы, лата,
Што згінуў сьвет даўно б, каб не было папоў,
І што наш добры Бог — блазьнюк і больш нічога!
Эх, гляньце на сябе! А самі вы — дык што?
Сабачыя хвасты, але яшчэ нат горай!
(Із грукам зачыняе дзьверы.)

П а с т а р
Ну й ведзьма!

Ц ы р у л ь н і к
Ціха, тсс... імём нябёсаў — ціху!
Нашто яе дражніць? Наклічаце бяду...

Яны адыходзяць, забіраючы Гайнрыха. З-за хмараў выходзіць месяц
і ліе мутное сьвятло на лес ціхі, на лог. Выходзіць рой эльфаў

і круціцца й пяець у ночным карагодзе.

П е р ш а я  Р у с а л к а (шэптам)
Сёстры!

Д р у г а я  Р у с а л к а
Сёстры!

Р а ў т э н д э л я й н (далучаецца да карагоду)
Вабіць росная трава,
З вамі йду я танцаваць!
Гэй, русалачка мая,
Серабранае дзіця,
Чыстым белым серабром
Бабка й мне заткала ўбор!
Гэй, смугляначка, глядзі,
I мне рукі як наўзьдзіў
Зь цёмнай медзі выкуў лёс!
Гэй і ты, у зьзяньні кос!
Залатыя і ў мяне.
Ўгору борзда, быццам сьнег,
Я ляту, і ты ляці,
Хай шоўк косаў зігаціць,
Аплятае вочы й твар,
Медзі й золата пажар!

У с е
Гэй, у скокі, гэй, у лёт!
Скочны ночны карагод!

Р а ў т э н д э л я й н
У вадзе загінуў звон...
Дзе ж ляжыць, сястрыцы, ён?

У с е
Сёстры, ў скокі, ў скокі, ў лёт,
Скочны ночны карагод,
Каб нат зёлак не кранаць
I не йрваці туману!

Зь лесу казлінымі скокамі выскоквае Лясун. Грымоты шторазу
дужэюць. У часе наступнае сцэны моцны ўдар перуна і ўлева.

Л я с у н
Незабудкі, хай іх гром,
Затапчу я капытом,
Пырскі б’юць, кусты шасьцяць,
Гэта я йду танцаваць!
Гэй, бадыш, бадыш, го-го!
Бык кладзецца пад павець,

Ч а ц ь в е р т а я  Р у с а л к а (падлятае)
Сёстры!

П е р ш а я  Р у с а л к а
Ў скокі йдзем, у лёт!

У с е
Скочны ночны карагод!

Ч а ц ь в е р т а я  Р у с а л к а
Я з крыніцы — з-пад вады
Ціха выплыла сюды...

П е р ш а я  Р у с а л к а
Ў скокі, сёстры,
Сёстры, ў лёт!

У с е
Пойдзем, сёстры, ў карагод!

Ізноў бліскаюць маланкі. Здалёку коцяцца грымоты. З хаты выходзіць
Р а ў т э н д э л я й н.  Закінуўшы рукі за галаву, яна стаіць моўчкі ў

месячным зьзяньні.

Р а ў т э н д э л я й н
Гэй, русалкі!

П е р ш а я  Р у с а л к а
Хтось крычыць!

Д р у г а я  Р у с а л к а
Напалову на суччы
Разадрала хустку я!

Р а ў т э н д э л я й н
Гэй, русалкі!

Т р э ц я я  Р у с а л к а
Пачакай!
Рвецца, ўецца вэлюм мой
Бела-шэраю імглой.

В а д з я н і к
I, веру, веру...

Р а ў т э н д э л я й н
Глянь, што тут блішчыць на воку.

В а д з я н і к
Дык што ты маеш там? Ну, пакажы хадзі.

Р а ў т э н д э л я й н
Гарачая вада закапала з вачэй...

В а д з я н і к
Мо зь неба што?
Хадзі ж, я пагляджу, што там.

Р а ў т э н д э л я й н (падаючы яму на пальцы кропелькі
сьлёзаў)
Вось чыстая, як шкло, прыгожанькая кропля!
На, дзедка, глянь!

В а д з я н і к
Гляджу... Сто тысяч перуноў!
А як зігціць... Чакай, вазьму яе з сабой
На дно і прыбяру сівою пэрлавіцай...

Р а ў т э н д э л я й н
Дык вось, кладу яе на бераг студні.

          Дзед,
Што гэта?

В а д з я н і к
Дыямэнт, найпрыгажэйшы ў сьвеце!
Зірні, у глыбіні мігціць уся туга
Зямная і ўсё зямное зьзяе шчасьце.
Сьлязой завецца ён...

Р а ў т э н д э л я й н
Сьлязой...

Здаецца мне,
Што плакала я... так, цяпер пазнала я,
Што сьвет завець сьлязой і як балюча плакаць.
Скажы мне штось...

А кароўка да яго...
Суне пысак і равець...
Так на шыі у каня
Мухі жэняцца штодня,
Камарыны шлюбны рой
Мкнець пад конскай галавой.
Гэй, канюх ты мой стары,
Сьвіткай дзеўчыну накрый,
На саломе люба — што?
Ночкай парнай і густой?
Го-го-гого-го-го-го-гэй?
Адышла зіма далей,
Ці нырца дала пад лёд.
Эх, жыцьцё бруіць ля вод!
Котка енчыць, кот крычыць,
Салавей пяе ўначы,
Козы, куры, певуны
З гораў, долаў, лагчыны
У залёты йдуць смаліць,
Закаханыя й буслы,
I жаўронкі, і шпакі,
I кузулькі, і жукі,
Жабы, мух зялёных стаі, —
Ўсё сьпявае, ўсё кахае.

Лясун хапае адну з русалак і ўцякае зь ёю ў лес. Рэшта русалак
разьлятаецца. Раўтэндэляйн застаецца адна. Самотная й задуманая, яна

стаіць на горнай сенажаці. Бура зь перунамі, віхурай і дажджом
перасьціхае.

В а д з я н і к (уздымаецца над студняй)
Брэкэкэкэкс, брэкэкэкэкс! Гэ, дзеўка!
Чаго стаіш там...

Р а ў т э н д э л я й н
Ах, мой любы Вадзянік!
Мне гэтак сумна... ах, мне сумна, сумна, гэтак.

В а д з я н і к
Брэкэкэкс! Ў якім табе так сумна воку?

Р а ў т э н д э л я й н (з уцехай)
У левым... Мо ты мне ня верыш, Вадзянік?

Што сееш, тое й жнеш, а там — што лес пашле.
Ці праўду я кажу? Дык што б хацела ты
Пачуць, кажы...

Р а ў т э н д э л я й н
Ах, дось, ах досыць, дай мне жыць!

В а д з я н і к
Ня хочаш слухаць больш?

Р а ў т э н д э л я й н
Не...

В а д з я н і к (просячы)
Дык скажы хоць штось...

Р а ў т э н д э л я й н
Ах, каб куды зысьці далей адгэтуль, вось!
(Яна глядзіць вачыма, поўнымі сьлёзаў, удаль.)

В а д з я н і к
Што ж я табе зрабіў? Дзіця, куды ж ісьці
Ты хочаш? Да людзей? Што ж ё ў людзкім жыцьці?
Ты звар’яцела, знаць... Паслухай, чалавек —
Страшэнна дзіўны створ... Ён б’ецца ўвесь свой век,
Заблытаўся зусім... Завіс, у тым бяда,
Між небам і зямлёй, і тут крыху, і там,
Нат сам ня знае, дзе... Паловаю душы
Як быццам наш — другой паловаю чужы.
Бяда, бяда таму, хто з нашых гораў цудных
Зыходзіць да людзей праклятых, дзень іх будны
Дзяліць... Слабы народ зямны, ён у зямлі
Карэньнем ледзь сядзіць, ды сам жа іх спаліць
На попел мкнецца ўсьцяж, каб вянуць і хварэць,
Як бульбіна ў капцы... аж покуль не памрэць...
З маленьнем чалавек да сонца цягне, ўзвыш,
Але сьвятла, сьвятла баіцца... галавы
Ня ўздыме... Увесну так гуляе буралом
I кволыя сукі калечыць, а гальлё
Здаровае мацуе, гоіць... Годзе ж,
Ня йдзі, дзіця, да іх, каб сэрца не пашкодзіць,
Ты ж камень млынавы навязваеш сабе

В а д з я н і к
Хадзі, дзяўчына, да мяне...

Р а ў т э н д э л я й н
Эй, не, нашто... і тут мне добра...
Там, на дне
У студні у тваёй старой так цёмна, мокра,
Усюды плесьня, твань і павучыньне... Не,
Мне гадкія і ты, і студня зь вечным змрокам!

В а д з я н і к
Брэкэкэкэкс! Дзіця, мне гэта прыкра, так!

Р а ў т э н д э л я й н
Зноў кропелька, глядзі...

В а д з я н і к
Вясьняны сыпле дождж...
Здалёку Тор грыміць! А з барады яго
Чырвоны б’ець агонь. Куець пагоду Бог,
Маланкаў-іскраў бляск рассыпаўся між хмар
Блакітнай хваляй... Глянь, варонаў чорных рой
Маланкавым агнём заліты, ўзьвіўся з крыкам,
Страсаючы ваду з намоклых чорных крыл!
Прыслухайся, дзіця, як прагна п’ець зямліца,
Як дрэвы, і трава, і чэрві, й матылі,
Ў захопленьні сьвятло маланак сініх сочаць!
Кворакс (бліскае) — у даліне! О, лоўка, майстар-Тор!
Запалевае ён і там свае агнішчы,
Куець... Кавала звон ды іскраў белых бляск
Лятуць на сотні міль удаль... Трасецца цэрква.
Глянь, напалам яе расьсек агністы меч,
Пыл угару шугнуў...

Р а ў т э н д э л я й н
Ой, досыць, бо засну...
Лепш раскажы ты мне якую навіну.

В а д з я н і к
Брэкэкэкэкс! Ну што? Мо хочаш казку, жарт?
А гэты быў благі? Мо ўвагі нат ня варт?
Па-мойму, навіна... цікавая, але,

Р а ў т э н д э л я й н (лёгка, непрыязна)
Не ўсё роўна табе?

В а д з я н і к (з болем)
О не, брэкэкэкс!..

Р а ў т э н д э л я й н
А куды захачу...

В а д з я н і к
Куды ты захочаш?

Р а ў т э н д э л я й н
І гэнам, і гэт...

В а д з я н і к
I гэнам, і гэт?..

Р а ў т э н д э л я й н
Я ў людзкі йду сьвет! (Борзда зьнікае ў лесе.)

В а д з я н і к (у жаху)
О, кворакс! (Зь енкам.)
О, кворакс...
(Цішэй.) Квор, брэкэкэкэкс! (Ківае галавою.)

З а с л о н а

ДРУГІ АКТ

Дом ліўца званоў Гайнрыха. Старадаўняе нямецкае памешканьне.
Палавіну задняе сьцяны займае глыбокая ніша, у якой знаходзіцца
адкрыты прыпек. Над халодным вугольлем вісіць мядзяны казан. У

адной палавіне сьцяны, што выступае на пакой, вакно з матавымі шыбамі,
пад ім — ложак. У бочных сьценах — дзьверы, адны ў майстроўню,
другія ў сені. Справа сьпераду стол із крэсламі, на стале збан малака,
кубкі й булка хлеба. Абразы Адама Крафта, Пятра Бішэра і іншыя
ўпрыгожваюць сьцены пакою, паміж іншымі — вялікі абраз

Укрыжаванага, маляваны на дрэве.  Д в а  с ы н к і  Г а й н р ы х а  5 і 9
гадоў, сьвяточна прыбраныя, сядзяць пры стале за сваймі кубачкамі з

малаком.  М а г д а, жонка, таксама апранутая па-сьвяточнаму, уваходзіць
у пакой з букетам красак у руцэ. Раніца. Пачынае віднець.

На шыю, калі йдзеш да іх нішчэць, гібець!
Яны ж душу тваю затопчуць хутка ў гразь,
У цемру, ў ноч... у плач абернуць сьмех, а бразг
Іх ланцугоў скуе й цябе, і ты
Бяз сонца, як іх род пракляты, будзеш стыць!

Р а ў т э н д э л я й н
Бабуля кажа мне, што ведаеш ты ўсё...
Разумны ты й стары...

Зірні ж, ці ёсьць дзе плёс,
Балота, ці ручай, хоць кропелька вады,
Якая б не плыла уніз да іх, туды...

В а д з я н і к
Кваракс! Брэкэкэкэкэкс! Але ня ты, ня ты!
Паслухай, мудрасьць я зьбіраў вякі, гады,
Кажу табе, пакінь рабом плысьці уніз,
Хай мыюць людзкі бруд, хай круцяць шасьцярні
I жорны на градзе, хай паліваюць людзям
Капусту, дрэнь, смурод палошчуць... Бр... Аж нудзіць.
(Горача і пераканана.)
Але ж паненачка ты ў нас, Раўтэндэляйн!
Ты — варта караля, дык цешся ж і гуляй!
Карона ё ў мяне: як сіні лёд, крышталь,
У хораме маім сто ў срэбры кутых заль,
З ружовых пэрлаў мур у залях, вокны, столь —
З караляў, а ўсё — ўсё тваё, дзіця!

Р а ў т э н д э л я й н
Хай будзе вянок твой із пэрлаў буйных
І вабіць зялёных вадзянкаў з глыбінь,
Я медзь сваіх косаў шмат болей цаню;
Ня цісьне вянец мой, ярчэй ён агню,
Ты кажаш — із пэрлаў, з караляў твае
Палацы...

Ды што варта доля на дне?
Адно толькі «кворакс» у студні і «квак»,
Смурод, багавіньне...

Хто жыць можа так? (Адыходзіць.)

В а д з я н і к
Куды ж ты ідзеш?

С у с е д к а
Ці ў хаце ваш мужык ня быў? Не начаваў тут?

М а г д а
Ці тут не начаваў? Шчасьліваю была б я,
Каб толькі новы звон завесіў ён як сьлед,
На час, пакуль людцы ня сыдуцца да цэрквы.
Меў мала часу мой... Дзе ж тут было яму
Аб супачынак той ці сон і думаць. Майстар,
Мой Гайнрых, пэўне спаў сягоньня дзе ў траве,
Часінку або й дзьве,

й за гэта дзякуй Богу.
Але... меў працы ён па горла... Мо’ спачне
Цяпер у славе... Твор ягоны — варты славы.
Ня верылася мне, што гэты новы звон
Так чыста і чароўна нам зазвоніць... Слухай,
Калі пачне званіць упершыню там ён,
Малітвай будзе звон, і гімнам будзе звон,
І песьняю анёльскаю праменнай.

С у с е д к а
Але, але... дзіўлюся з аднаго я...
Вы ж знаеце, майстровая, з вакон
Маіх відаць і шлях, і горы, й цэркву нашу.
Казалі, белы сьцяг завесяць на шпілі,
Як толькі новы звон павісьне на званіцы.
Дык вось... Штось не відаць дагэтуль сьцяга там.

М а г д а
Прыгледзьцеся крыху — пабачыце напэўна.

С у с е д к а
Не, не, няма яго...

М а г д а
Што ж, мо — яшчэ й няма...
Ды глупства гэта ўсё, цяжкі той звон над меру,
I працы досыць зь ім...

Дзень, ноч — цягні, мацуй,
Прыладжвай, папраўляй — няма спачынку майстру.
Дык што ж дзіўнога тут, як спозьняцца крыху
Ўгары і звон на час ня ўсьцягнуць на званіцу

М а г д а
Вось, дзеткі, што ў мяне.
Расьлі ў вадным кутку яны за нашым садам,
Цяпер сустрэнем мы татулю так, як сьлед.
Як трэба гэты дзень вялікі адсьвяткуем.

П е р ш ы  Х л о п ч ы к
Мне... Мне...

Д р у г і
Дай мне...

М а г д а
Цішэй...

Па пяць дастане кажны...
«Нябесныя ключы» завуцца краскі, бо,
Як кажуць, адчыніць нябёсы імі можна...
Ну, пеце ж малачко, канчайце хлеб — і пойдзем,
Далёка нам ісьці да цэрквы і высока.

С у с е д к а (праз вакно)
Ці ўсталі вы ужо, суседачка?

М а г д а
Дабрыдзень.
Я й на часіначку не задрамала на’т...
Ды не зь бяды — о не, — не спала я уночы
І чуюся жывой і выспаўшыся так,
Як той байбак...
Дзянёк, відаць, харошы будзе.

С у с е д к а
Але... але...

М а г д а
Дык што, мо’ разам пойдзем, а?
Я раю йсьці, дзень слаўны ў горах будзе,
Што праўда, хутка нам ды зь дзецьмі не зайсьці,
Бо цяжка будзе ім, малым, сысьціся з намі.
А я, суседачка, ляцела б я, кажу,
Туды на крылах, як

той птах, ані на месцы
Ня ўседжу я, маўляў, у горы цягне штось...

М а г д а
Дык, калі ласка, хай у хаце ў вас пабудуць
Яны крыху... а я... ляту, ляту туды
Зірнуць і памагчы, чым толькі я патраплю...
Я мушу, мушу быць там — дзе мой майстра,

             зь ім.
(Выбягае з хаты.)

Суседка адыходзіць ад вакна. За сцэнай гул натоўпу, пасьля рэзкі,
прарэзьлівы крык — голас Магды. П а с т а р уваходзіць хутка ў хату,
уздыхаючы і выціраючы вочы. Ён разглядаецца, пасьля хутка адкідае
коўдру на ложку, варочаецца да дзьвярэй і сустракае насілы, на якіх
н а с т а ў н і к, ц ы р у л ь н і к  і іншыя нясуць Г а й н р ы х а. Магда

йдзе за імі ў глыбокім адчаі, мала не адыходзячы ад прытомнасьці. Яе
вядуць пад руку жанчыны. За імі ў пакой ціснуцца людзі. Гайнрыха

кладуць на ложак.

П а с т а р (да Магды)
Ну, дось, майстровая, Гаспод із вамі, дось,
Мы думалі, што ён сканаў, ды Бог ласкавы, —
Апрытамнеў наш майстра... Лекар нам
Казаў цяпер, што можна мець надзею...

М а г д а
Надзею? Божа мой! О, Божа, Божа мой!
На момант я была, ах, гэткаю шчасьлівай,
Дык што са мной? Дзе мы? Чаго вам трэба ўсім?
Дзе ж дзеці, га?

П а с т а р
Пашле

вам мужнасьць Пан наш добры.
Цярплівай трэба быць, майстровая, Гаспод
Не пакідае тых, каго злы лёс дасьведчыў,
Хто у бядзе — ля тых заўсёды блізка Бог.
Калі ж у мудрасьці сваёй Пан пастановіць майстра
Забраць адгэтуль — грэх тужыць і наракаць,
У вечны, сьветлы рай, я веру, ўвойдзе муж ваш.

М а г д а
Пашто мне, Войча, вы тут кажаце ўсё
Аб мужнасьці? Ці ж я турбуюся? Я знаю,
Што ачуняець ён! Ён мусіць ачуняць!

Ці там апошні цьвік да бэлькі не прыб’юць?
Зірнеце, мо’ цяпер ужо той сьцяг бялее?

С у с е д к а
Па-мойму, не...

На вёсцы быццам чулі,
Што там ня ўсё ўгары пайшло як мае быць,
Нядобрыя знакі таксама той і гэты
Тут меў... Адзін сталяр старую напаткаў
Галюткую між скал на памяле і ў ступе.
Ён камень ухапіў і шпургануў у здань —
І адняло руку яму, як глянь, па локаць.
Там, кажуць тут усе, што нечысьць з гэтых гор
Злуе на новы звон і хоча загубіць
Яго... Дзіўлюся я, што ў вас аб гэтым ціха.
І стараста пайшоў ужо зь людзьмі туды... Чуваць,
Што...

М а г д а
Божа мой! Што ж кажуць?.. Дык пайшлі ўжо?
І стараста пайшоў?

С у с е д к а
Ды годзе, невядома ж
Нічога нам яшчэ, адразу бядаваць
Няма чаго... Але... Пакіньце, мая любка,
Так турбавацца... Не, няшчасьця ізь людзьмі
Там не было, ўсяго, як кажуць, воз разьбіўся,
Із звонам нібы штось там сталася, чутно,
Ды што — ня кажуць...

М а г д а
Звон? Калі б жа толькі ён!
Па звоне не бяда, каб толькі жыў мой Гайнрых,
І я нічога больш ня хочу ад жыцьця...
Але хачу я знаць напэўна, што там...

           Любка,
Вазьмеце ж дзетак вы... я паляту...
(Яна хутка падае праз вакно абаіх.) Што, як?

С у с е д к а
Вядома, так... Вазьму, вазьму іх, што й казаць.

М а г д а (маланкава-хутка ўскоквае)
Вон, вон хутчэй усе!

П а с т а р
Ідзеце пакрысе, людцы мае, адсюль,
Тут трэ’ спакою...

Людзі адыходзяць.

Ну, калі патрэбны вам —
Я буду, вы мяне ўжо знойдзеце... Хадзем.

Ц ы р у л ь н і к
Паклічаце й мяне...

П а с т а р
Я мо’ пабуду тутка...

М а г д а
Не, не, ніхто, ніхто.

Г а й н р ы х
Дай мне вады... вады...

Людзі, сьцепваючы плячыма і ківаючы галовамі, пасьля кароткае
нарады, адыходзяць.

М а г д а (падаючы ваду)
Ты ўжо ня сьпіш?

Г а й н р ы х
Вады... я піць хачу... ці чуеш?

М а г д а (угаворвае)
Ну, пачакай крыху...

Г а й н р ы х
Чакаць наўчуся я
Ў сырой зямлі... (П’е.) Часіну
Мне засталося жыць... Ну, дзякуй, дзякуй, дось...

М а г д а
Ах, не кажы так, не. Я так баюся, любы,
Калі ты кажаш так...

П а с т а р
Бог дасьць, Бог дасьць, калі ж і здарыцца іначай —
Сьвятая воля... Ўсё ж наш майстра перамог.
На славу Божую нам звон цудоўны выліў,
На славу Божую ўзышоў на горы ён,
Дзе сілы цёмныя ў цясьнінах скальных кружаць
І сеюць зло і грэх насуперак Хрысту.
На славу Божую ён скінуты ў прадоньне,
Ён у змаганьні зь пеклам паў. Але, яно ж
Пякельных сілаў рой паслала звон той зьнішчыць,
Што косьцю ў горле быў нячыстым, і ліўца.
Памсьціцца за яго Гаспод прадвечны пеклу...

Ц ы р у л ь н і к
Тут баба ёсьць адна, што ўмее замаўляць
Хваробу, кроў... Яна малітвай замаўляе,
Так, як калісь сьвятыя...

П а с т а р
Адшукаць
Яе ідзеце, зь ёй прыходзьце... хай спрабуе.

М а г д а
Што ж зь ім было? Дось выскаляцца тут,
За дзьверы мне усе! Цікава, бачыш, ім!
Вон! Шчэ ўрачыцё яго нядобрым вокам.
Накрыйце твар яму хусьцінкай... Ах, заб’юць
Яны яго, замучаць... Добра, йдзеце,
Ідзеце лепш у цырк, там — лыпайце вачмі.
Дык што ж ізь ім было? Ці вы нямыя, можа?

П а с т а р
Нязьмерна цяжка мне вам адказаць як сьлед,
Ці звон ён пераймаў, як той ляцеў, ці што,
Адно магу сказаць: каб вы зірнулі самі
У бездань тую... вы б укленчылі вось тут
І Богу б цэлы дзень маліліся за тое,
Што майстра ваш жывы...

Кажу вам — гэта цуд!

Г а й н р ы х (слабым голасам)
Вады... крыху вады...

Я не хацеў, і ўсё ж я крыўдзіў зноў цябе!
Цягнула штось мяне, ня знаю што, ды толькі
Цягнула, каб цябе пакрыўдзіць, хоць пасьля
Балела гэта мне... Даруй мне...

М а г д а
Што, каханы?
Калі мяне ў жыцьці кахаў ты хоць крыху,
Не гавары мне так... бо я... заплачу зараз.
Лепш вылай, накрычы. Ты ж знаеш, што ты мне?

Г а й н р ы х (з мукаю)
Ня знаю...

М а г д а
Ты зь мяне запраўды чалавека
Зрабіў... Узьняў... Кім я, скажы, была даўней?
Нязнаная, жыцьцём загнаная бядуля —
Пад шэрым, хмарным небам я жыла...
Ты — змрок расьсеяў мой і навучыў сьмяяцца
Мяне... Ніколі я ня чула веліч, моц
Твайго каханьня так, як калі ты рукою
Уладарнай адвярнуў душу маю к сьвятлу!
За што ж мне прабачаць? за што?

За тое, можа,
Што ты мне шчасьце даў і радасьці наўчыў?

Г а й н р ы х
Як дзіўна тут парой душ блытаюцца ніці...

М а г д а (песьцячы ягоныя валасы, мякка)
Калі табе ў жыцьці я ўцехаю была
Хоць раз, калі ня ў знак дні працы скарачала
І падабалася вачом тваім падчас,
Знай, Гайнрых, знай, што каб усё на сьвеце
Табе я аддала — жабрачым грашаком
Было б усё, усё у параўнаньні, любы,
З тваім каханьнем.

Ім — за ўсё ты заплаціў.

Г а й н р ы х
Я паміраю... Бог так хоча... гэта добра,
Я жыў... Хадзі ж бліжэй, схіліся да мяне.

Г а й н р ы х (гарачкава)
Ня бойся, бо аднэй
Табе тут давядзецца жыць...
Аднэй — ізь дзецьмі.

М а г д а
Не, жыць я не патраплю безь цябе.

Г а й н р ы х
Твой боль дзяціны, ім
Мяне ты толькі мучыш.
Павінна безь мяне ты жыць! Ты ж маці, знай!
У гэтым слове ўсё. Трымайся, будзь жа мужнай!

М а г д а
Ня злуй хаця цяпер... ня злуй, ня будзь благі.

Г а й н р ы х
Але, благім і злым ты называеш праўду?
У ложачках, вунь там, ляжыць жыцьцё тваё.
Там шчасьце й сьлёзы... там... спакой твой і турботы,
Усё сваё там сьпіць у белым палатне.
Калі ж інакш, чым я, ты думаеш...

М а г д а (кідаецца яму на грудзі)
Хай Бог
Даруе мне! Ды я шмат больш цябе кахаю,
Чым іх, дзяцей, і чым — сябе,

чым цэлы сьвет!

Г а й н р ы х
Дык гора вам тады, сіроткі вы малыя!
І тройчы гора мне, за тое, што ад вас
Я малако адняў, і хлеб, і схоў спакойны...
Але я гэты грэх з сабой бяру... Бывай!
Ўсё добра, што дае нам Бог, ягонай ласцы
Я даручаю вас, — усе мы будзем там!
Ці аднаму была ўжо сьмерць найлепшым шчасьцем?
Хай будзе сяньня й мне... (Мякка.)

Дай мне руку, табе
Я шмат прынёс бяды, шмат зла рабіў і словам,
І чынам... Я тваё каханьне абражаў
Ня раз, ня два... Цяпер прабач мне гэта, Магда!

Гарачае віно жыцьця дагэтуль прагна
Я піў... Было яно салодкім, і гаркім,
Ды моцным заўсягды...

Няўжо ж я квас слабенькі,
Халодны і мутны цяпер павінен піць?
Хай тыя п’юць яго, каму да густу... Пэўна,
Што я ня буду піць... Падумаю — трасе.
Чакай, маўчы, яшчэ ня скончыў я... Каб лекар
Знайшоўся, на’т такі, што мне вярнуў бы ўсё, —
І сілы, і жыцьця уцехі, й зноў бы здолеў
Да новай працы я устаць... дык і тады б,
Я, Магда, не аджыў... бо я жыцьця ня варты.

М а г д а
О, Божа, Божа мой, што сталася з табой!
Бог талент даў табе, а як шануе, славіць
І любіць тут цябе, як майстру, ўвесь народ,
За тое, што званоў мо’ сто ты гучных выліў.
Яны табе хвалу пяюць із сотні веж
І хараство душы тваёй ліюць удалеч,
Як з чараў залатых, над чоўнамі лягчын...
У медзі вечароў і ў яснай пазалоце
Гасподніх ранкаў ты празь іх бярэш удзел.
Ты — багатыр, бо даць людзям так многа можаш,
Ты — голас Божы, так, ты — шчасьцядаўца іх.
Нябесны чар ліеш ты ў сэрцы нам, гаротным,
Галодным жабраком даеш спакой і хлеб.
Зь няўдзячнасьцяй глядзіш на творы дзён тваіх ты?
Ах, Гайнрых, як жа я магу цаніць жыцьцё
І жыць хацець — калі яно табе цяжарам?
Што я ў жыцьці знайду, як жыць, калі на’т ты
Кідаеш ад сябе яго, як грош зламаны.

Г а й н р ы х
Не зразумела ты мяне... але душа
Твая цяперка тут так ясна і глыбока
Гучэла, як, на жаль, ніводзін з тых званоў,
Што выліў я калісь...

Дык дзякуй табе, Магда!
Усё ж павінна ты сэнс слоў маіх уцяміць.
Дык вось, кажу табе я зноў, што гэты твор,
Апошні звон, дзіця ўлюбёнае, — ня ўдаўся.

Для нас для абаіх лепш, лепш, што я канаю.
Ты думаеш, што ты душою расьцьвіла
У сонцы празь мяне шыпшынай? Не, дзяўчына,
Мыляешся... Збудзіў цябе Прадвечны, той,
Што у бары ціхім, зялёным безьліч краскаў
Вясновай раніцаю будзіць, а зіму
Зь мяцеліцамі пугай адганяе.
Так, лепш для абаіх для нас,

            што я канаю.
Я, слухай, быў старым і стомленым жыцьцём,
Благая форма... Я — ні трохі не журуся,
Што наш Лівец Званоў Цудоўны разаб’е
Яе і кіне, так, як кінуў ўчора нас —
Мяне і звон — у бездань. Наракаць
Няма на што. Мой твор — брыдкі, няўдалы,
Ў прадоньне паляцеў дзеля таго, таму,
Што ён ня варты быў узьнесьціся у вышу,
Няварты ў неба быў свой голас пасылаць.

М а г д а
Штось вось ня ўцямлю я — аб чым ты кажаш, любы.
Як, твой цудоўны звон — няварты, каб званіў?
Ён, выліты бяз хіб, ні бурбалкі ў мэталі?!
А гук які! Калі вісеў ён тут, між дрэў,
І слаў сьвяточны гул у далі, ўсе казалі:
«Як хор анёльскі ён пяе, майстровы звон!»

Г а й н р ы х (гарачкава)
Сьпяваў ён унізе — але ня мог у вышы!

М а г д а
Няпраўда! Чула я, дый ты напэўна чуў,
Як наш сьвятар казаў да войта, ўсхваляваны:
«Ах, як магутна ён зазвоніць угары!»

Г а й н р ы х
Званіў ён унізе, але ня мог у вышы.
Так, гэта знаю я... й ня ведае сьвятар!
Памру напэўна я, хачу памерці, дзетка,
Бо што з таго, калі на’т ачуняю я,
Палатаю крыху, як кажуць, скуру й косьці?
Куды ж згаджуся я? Ў прытулак для калек!

М а г д а
Гайнрых мой!
Каб я магла табе даць тое, што жадаеш,
Каб знала, дзе бруіць крыніца із вадой
Жывой, што маладосьць варочае, — пайшла б
Яе шукаць адна, ўначы на сьвету скрай!
Памерла б навет я, каб толькі із крыніцы
Ў далонях для цябе прынесьці маладосьць!

Г а й н р ы х (пакутліва, напаўтрызьніць)
Каханая мая,

не, любая, ня трэба.
Ня буду піць, зірні... там не вада, там — кроў...
Там толькі кроў... пакінь, ідзі і дай памерці!
(Млее.)

П а с т а р (уваходзіць)
Ну як, майстровая?

М а г д а
Ах, горш ня можа быць!
Ён хворы у душы... Але, сьмяротна хворы,
Нязнаная туга яго ўвесь час гняце!
Ня знаю на’т, чаго баяцца, што чакаць мне!
(У посьпеху накідае на сябе хустку.)
Казалі штосьці вы аб цудах, што адна
Жанчына...

П а с т а р
Так, але, таму й вярнуўся я,
Майстровая. Яна жыве ня больш як міля
Адсюль... Завуць яе... ах, як жа? За мяжою
Ў бары яна жыве...

М а г д а
Мо’ Віціха?

П а с т а р
Ну, дзе ж?
Не, тая із чартом у супалцы і ведзьма,
Даўно зь ёй скончыць час!
Ужо і тут і там

Зь цяжарам у душы, паволі я ішоў
Пад нуканьне і сьвіст бічоў за коньмі ўгору,
Куды яны цягнулі звон…

І вось
У бездань рынуў ён, у глыб сто сажняў, можа,
І супачыў на дне вазёрным... Хай жа сьпіць
Спакойна там мой звон, апошні плод мастацтва
І высілкаў маіх...  Усё сваё  жыцьцё
Пражыў я для таго, каб гэты звон няўдалы
Стварыць... Я сілы клаў, ды лепш зрабіць ня ўмеў.
І спачывае ён цяпер на дне пяшчаным...
А можа, гэта й я на дно лёг супачьщь?
Не распачаю я... не, — распачаю горка
Над згубленым, бо я — упэўнены ў адным:
Ні звон і ні жыцьцё ня вернуцца мне болей,
Як сэрцам i душой тужліва б ні жадаў
Я чуць яшчэ хоць раз ягоны сьпеў мядзяны.
Так, горка мне. Усё, што так агніста тут
Кахаў і чым я жыў... было дзіравым мехам,
Напханым цемрай, злом, шаленствам і жудой!
Жыцьцё такім, як ёсьць, — не для мяне.

Чар грошай
Чужы маёй душы, мне шчасьця не дае,
Крыві маёй шпарчэй плысьці не прымушае...
Калі стаяў я там — высок, — мая душа
Імкнулася вышэй, яшчэ вышэй у зьзяньне
Пранізаных сьвятлом праменным аблачын,
Каб там тварыць, тварыць

і сілы браць з узвышшаў.
Але таму, што я бясьсільны, і стаю
Ў зьнямозе... На’т калі б я зажадаў цяпер
Узняцца ў вышу зноў — дык рынуў бы ў прадоньне...
Найлепей, сапраўды, хачу памерці я.
Жыць мог бы я адно тады, калі б нанова
Красою маладосьць і радасьць расьцьвілі
І, нібы плод другі, дасьпелі ў сонцы шчасьця,
Як у гарах плады дзікога вішняку.
Прыплыў сіл новых я пачуць бы ў сэрцы мусіў,
Моц — у руках слабых, у струнах жылаў — сталь,
А у крыві — дзікі, непераможны імпэт
Да творчасьці натхнёнай...

Сядай... Разумнай будзь, старайся памагчы,
Чым можаш, праз той час, як ты сядзець тут будзеш,
Учынак добры тым ты споўніш, і заплаціць
Табе Гаспод... Ды штось зьмянілась ты? Добрай
Будзь тут, дзіця, трымай сябе як сьлед.
Даў прыгаство табе вялікае наш Госпад,
Па праўдзе, як гляджу, дзяўчынка, на цябе, —
Здаецца мне, і ты, й ня ты стаіш тут, быццам
Князёўна з казкі ў дол сышла да нас...

Дальбог,
Хто б спадзявацца мог? Дык вось,

да йлба анучку
З вадой кладзі яму. Ці ўмееш? Ён гарыць.
(Да Гайнрыха.) Дай Бог табе хутчэй
Здароўя, добры майстра! (Выходзіць.)

Р а ў т э н д э л я й н (нясьмелая і ціхая дагэтуль — раптам
зьмяняецца і пачынае ўвіхацца)
Іскра ў попеле сівым,
Разгарайся і жыві,
Гэй, агонь, і ты, як я,
Й ты цыганскае дзіця!
Рвіся, рвіся, мкніся! (Агонь разгараецца.)
Калыхаецца саган,
Над вуглямі ценяў зман,
Пенься, юшка, дай зірнуць,
Памяшаці, добрай будзь!
Мкніся! Рвіся, мкніся!
(Падымае накрыўку і мяшае ў сагане.)
Зёлаў майскіх, сьвежых вось
Я кідаю у пітво:
Будзе палкім, сілу дасьць,
Як з жывых крыніц вада.
Пенься ж, пенься зь песьняй!
Шчэ буракі абраць мне трэ! Тады — вады
Прынесьці: кадзь пустая... Не, вакно я
Перш мушу адчыніць... Пагода... ды відаць,
Што заўтра будзе вецер... Ціха ў горы,
Як рыбіна, плыве лілёвых хмар града.
Лягла на гранях... Так... на заўтрае прачнецца
Яна і ўніз памкне, а зь ёю духі гор

Супроць яе народ, абураны, як хмара,
Зьбіраецца з дуб’ём, з каменьнямі, з агнём,
Каб разьнясьці гняздо шатанскае... Бо зь віны
Яе аднэй, чуваць, і здарылася ўсё!
Не, тая, аб якой я вам кажу, завецца
Фраў Фіндэкле, яна — набожная ўдава
Па пастуху, што ёй рацэпт пакінуў зёлаў
Цудоўных, моц якіх варочала жыцьцё,
Як кажуць. Шмат кажу... але... дык ідзіцё вы?

М а г д а
Але, але, іду, мой Войча...

П а с т а р
Зараз? Так?

Уваходзіць зь ягадамі  Р а ў т э н д э л я й н, пераапранутая за
наймічку.

М а г д а
Чаго ты хочаш тут, дзяўчынка, хто ты?

П а с т а р
А, гэта Ганначка із хаты Міхася.
Пытаць яе дарма: яна, на жаль, нямая.
Прынесла ягад вам. Вось добрае дзіця!

М а г д а
Хадзі сюды, хадзі. Чаго ж хацела гэта
Я? А... тут хворы мой ляжыць... Прачнецца ён —
Будзь пад рукой, глядзі. Ты ж разумееш, праўда?
Фраў Фіндэкле — але, здаецца, так завецца —
Жыве далёк адсюль. Мне трэ’ ісьці хутчэй,
Пабудзь часінку тут, суседачка, паслугу
Зрабі мне, пасядзі. Вярнуся ўмомант я.
І ты... О, Божа мой, як цяжка, горка мне!
(Выходзіць.)

П а с т а р
Пастой часіну тут пры ім ці, нават лепей,

Р а ў т э н д э л я й н
Ты трызьніш? Гэй, чаму?

Г а й н р ы х
Бо трызьню — і усё!

Р а ў т э н д э л я й н
Ты пэўны ў гэтым, так?

Г а й н р ы х
Так... не... так — не...
Што я кажу? Мне сьніцца...
Пытаешся, ці я упэўнены, што сплю?
Хай будзе ўжо як ёсьць,
Ці сон ты, ці мо’ ява, —
Няхай, я бачу, што ты тут, і ты жывеш!
Ці ува мне, ці дзесь не ува мне,
Ці сон, ці мроя ты — ўсё роўна! Цераз гэта
Я не кахаю менш. Будзь толькі,

будзь са мною!

Р а ў т э н д э л я й н
Пакуль захочаш — я тут буду...

Г а й н р ы х
Усё ж мне сьніцца...

Р а ў т э н д э л я й н
Зважай, вось я нагу на лаву падняла,
Ці бачыш мой абцас чырвоны? А вось тутка
Ў мяне гарэх лясны... Бяру яго ў руку,
Сьціскаю моцна, глянь, між пальцамі і потым
Прост пад абцас кладу: крак — і разьбіўся ён!

Г а й н р ы х
Ці ж гэта сон? Ці сон? Бог ведае адзін!

Р а ў т э н д э л я й н
Глядзі ж, глядзі яшчэ!
Падходжу да цябе я,
Сядаю зь берагу на ложку, у зубах
Дзяржу гарэшак... і... грызу яго вясёла.
Ці добра бачыш?

Ізь сьвістам празь лясы і скалы ў вёску рынуць!
Ку-ку, ку-ку, ку-ку... Кукуе й тут яна —
Зязюля... Над страхой рой ластавак палюе,
Ірдзіцца і гарыць на іхных крылах дзень.

Гайнрых адчыняе вочы і глядзіць на Раўтэндэляйн.

Р а ў т э н д э л я й н
Цяпер за буракі... Тады да студні скочу.
Я ж наймічка: ў мяне работы — заваліся!
Агеньчык, дык глядзі ж, пільнуй яго, гары!

Г а й н р ы х (зь невымоўным зьдзіўленьнем)
Хто? Гавары, хто ты?

Р а ў т э н д э л я й н
Хто я? — Раўтэндэляйн.

Г а й н р ы х
Раўтэндэляйн? Імя твайго ня чуў ніколі.
Але цябе ужо я бачыў дзесьці раз.
Ах, дзе ж гэта было?

Р а ў т э н д э л я й н
Там — угары, высока.

Г а й н р ы х
Так, праўда, я тады увесь гарэў і трызьніў,
І трызьніў я табой... цяпер я трызьню зноў.
Нам трызьніцца падчас дзіўное... Праўда? Хата
Мая тут... Там — агонь гарыць, стары агонь,
Тут — ложак. Я у ім ляжу сьмяротна хворы,
Гляджу ў вакно... Снуе рой ластавак малых,
На вішні у садку — сьпявае салавейка,
І пахнуць шчасьцем бэз і язьмін залаты.
Ўсё гэта чую я... пылок найменшы бачу...
Глянь, коўдра вось, вузёлчык кажны я
Адрозьню ў нітках тых, зь якіх выткана коўдра,
А ўсё ж ткі трызьню я.

Г а й н р ы х
Дзетка,
Ды хто ж яна, скажы, лясная бабка, хто?

Р а ў т э н д э л я й н
Бабуля хто?

Г а й н р ы х
Але...

Р а ў т э н д э л я й н
Ня знаеш, хто бабуля?

Г а й н р ы х
Я — чалавек... сьляпы...

Р а ў т э н д э л я й н
Відушчым станеш ты!
Каго у вочы я агніста пацалую,
Ўсе далечы нябёс адкрыюцца таму...

Г а й н р ы х
Адкрый іх мне...

Р а ў т э н д э л я й н
Ляжаць ты будзеш ціха?

Г а й н р ы х
Хіба...

Р а ў т э н д э л я й н (цалуе яго ў вочы)
Глядзі ж у вечны дзень!

Г а й н р ы х
Салодкае дзіця,
Якое лёс паслаў мне ў цяжкі час кананьня,
Далёкае вясны шчэ не расьцьвілы цьвет,
Што Божаю рукой быў для мяне сарваны...
О, парастак жывы!

Каб быў я гэткім шчэ,
Як быў даўней, калі вітаў жыцьця зару я, —
Зь якой пяшчотаю цябе б гарнуў да сэрца я!

Г а й н р ы х
Так... я бачу, ды скажы —
Хто ты, адкуль прыйшла і хто цябе паслаў?
Чаго шукаеш тут, дзе я ляжу, тугой
Зламаны горкаю, і шлях зычны, жыцьцёвы
Свой мераю на ймгненьні?

Р а ў т э н д э л я й н
Я цябе упадабала... Ты мяне пытаеш, скуль я,
Куды іду? Сказаць я не магу... Калісь
Бабуля у імху на купіне зялёнай
Мяне знайшла — й дамоў прынесла ў хвартуху.
Дзікой казы цыцку я ссала й гадавалась...
Балоты, горы, бор — мой сьвет,

мой родны край!
Калі гудзе віхор, калі ён стогне, плача,
Ірвецца і дзярэ страху, як дзікі кот, —
Я радасна ўгару ўзьлятаю і кручуся,
Сьмяюся і крычу, і рэха гул буджу!
Рагоча ў тон лясун, і вадзянік, і духі,
Русалкі на гальлі тады калышуць сьмех.
Я — злая,

Я кусаць, балюча дзёрці ўмею,
Калі што не па мне...

Я — мсьцівая, аж страх!
Хай сьцеражэцца — хто мяне дражніць захоча!
Калі ж мяне ніхто на’т не чапае — ўсё-ткі
Благая я, бо раз — злую, раз — пешчу зноў,
Раз так, раз так — як прыйдзе думка.
Але цябе люблю, цябе ня хочу я
Hi дзёрці, ні кусаць... Захочаш — застануся
З табою тут...

Ды лепш — хадзем туды, да нас.
Пабачыш — як табе служыць я верна буду,
Дыямантаў буйных, рубінаў зь цёмных нетраў
Назношу я табе... Тапазаў, і шмарагдаў,
І амэтыстаў — о, ўсяго, што ёсьць у нас.
Калі цяпер падчас лянуюся, сумую,
Злую я і кручу, ня слухаю — з табой
Інакшай буду я... У вочы толькі гляну
Твае — і буду знаць, чаго жадаеш ты!
Лясная бабка — ну, бабуля, — кажа...

Будзеш... Трэба захацеці —
І ўсё споўніцца на сьвеце!
(Увіхаецца пры агні, гаворачы пры гэтым.)
Скарбы імкнуцца ў сонца, у дзень,
У нетрах падземных ня хочуць зіхцець,
Брэшуць сабакі агністыя ў рад,
Чуйна, зайдросна пільнуюць. Добра,
Служым з ахвотай па вечны мы час
Таму, хто вызваліў нас!
(Робіць рухі ў кірунку Гайнрыха.)
Раз, два, тры, ты новы зноў,
Зноў аджыў і будзеш жыць!
Волю новую знайшоў!

Г а й н р ы х
Што тут са мной было? Зь якога сну
Збудзіўся я? І што
За сонца праз вакно
Мне на руку ліе мяккую пазалоту?
О, што за раньне! Чар! Калі б хацела неба,
Каб жыў я й сілаў чуў усьпенены прыплыў,
І шчасьце у душы, і пал дзіўны ў грудзёх,
Калі было б усё цудоўнай моцы знакам,
Тады хацеў бы зноў пачаць нанова жыць;
Ізноў — брысьці удаль дарогаю жыцьцёвай,
Ізноў — жадаць, кахаць, хістацца, спадзявацца,
Тварыць, ізноў тварыць!

Уваходзіць Магда.

Г а й н р ы х
Ах, Магда, ты ўжо тут?

М а г д а
Прачнуўся ён?

Г а й н р ы х
Але...
Дык ты ізноў пры мне?

М а г д а (радасна, з надзеяй)
Ну, як ты?

Я быў сьляпым заўжды, цяпер — я бачу ўсё,
На’т сьвет цудоўны твой — зачараванай казкі!
Але чым больш я п’ю твой чар — тым бачу больш
І разумею ўсё, загадка ты малая!

Р а ў т э н д э л я й н
Ну, што ж, як так — глядзі ўдосьць на мяне!

Г а й н р ы х
Як золата твае бруяцца косы сяньня!
Якое прыгаство! О, мой чароўны сьне!
З табой здаецца мне й харомаў човен змрочны
Галерай царскаю, што ветразяў пурпур
Кіруе на усход, туды, скуль прыйдзе сонца!
Ці чуеш вецер ты? Ён нарадзіўся дзесь
У сіні й серабры паўдзённых ясных мораў...
Ён гоніць пены пыл і пырскае на нас
Пэрлістаю расой,

ці чуеш гэта, любка?
А мы... у пыл імглы, у золата зарніцаў
Спавітыя, плывём у сонечную даль,
Што вабіць нас туды, дзе сіняватай плямай
Ціхі расьцьвіў абток, дзе, бачыш ты,

           ў вадзе,
Бярозы косаў шоўк палошчуць, а прадоньне
Нябёс яшчэ сіней, чым хваляў сініх гладзь?
Ці чуеш галасы вясны ў птушыным хоры,
Што нас вітае?

Р а ў т э н д э л я й н
Так! Я чую гэты сьпеў!

Г а й н р ы х (ападаючы)
Дык вось, гатовы я! Бо як прачнуся — нехта
Тут прыйдзе да мяне і скажа: «Йдзі за мной»...
І згасьне дзень, душу магільны холад сьцісьне.
Відушчы ці сьляпы — ўсім трэба памярці!
Ўсё ж бачыў я цябе...

Р а ў т э н д э л я й н (цырыманіяльна)
Мой майстра, сьпі, засьні!
Як прачнешся — зноў маім



Натальля Арсеньнева184

Г а й н р ы х
Добра мне... Я буду, буду жыць!
Я чую гэта, жыць... Я буду жыць, але!

М а г д а (не ў сабе)
Ён зноў жыве, жыве! О, Гайнрых, Гайнрых!

Раўтэндэляйн стаіць збоку і сочыць іх бліскучымі вачыма.

З а с л о н а


